
Құрметті Нартай Аралбайұлы! 

 

Еліміздегі футболдың дамуына қатысты депутаттық сауалыңызды қарап, 

мынаны хабарлаймын. 

Мемлекет басшысының тапсырмасына сәйкес еліміздегі барлық футбол 

клубын жедел арада жекешелендіру бойынша 

Қазіргі таңда Мемлекет басшысының тапсырмасына1 сәйкес Туризм және 

спорт министрлігі Қазақстан футбол федерациясымен бірге облыстардың және 

республикалық маңызы бар қалалардың әкімдерін тарта отырып, футбол 

клубтарын коммерцияландыру бойынша өңірлердегі және республикадағы 

әлеуетті инвесторлармен жұмыс жүргізуде. 

Осы жұмыстар шеңберінде «Орталық Азия отын-энергетикалық 

компаниясы» АҚ (Сергей Кан) «Қызыл-Жар» ФК сатып алу мүмкіндігін 

қарастыруда, Freedom Finance (Тимур Турлов) «Шахтер» ФК үшін стадион мен 

футбол академиясын салуға қызығушылық танытуда, Kaspi Group (Михаил 

Ломтадзе) «Жеңіс» ФК сатып алуды және Астанада футбол инфрақұрылымын 

салуды көздеп отыр. Қызылордалық әлеуетті инвестор «TAU GROUP LTD» 

(Ислам Козбаков) «Қайсар» ФК сатып алуды жоспарлауда. 

Сонымен қатар «Тараз» ФК, «Елімай» ФК және «Иртыш» ФК футбол 

клубтарына қызығушылық танытқан инвесторлармен кездесулер жүргізілді. 

Мемлекет  басшысының  халыққа  Жолдауында 2   футбол клубтарын 

жекешелендіру бойынша берілген тапсырманы орындау мақсатында Қазақстан 

Республикасы Үкіметінің 2020 жылғы 29 желтоқсандағы № 908 қаулысымен 

бекітілген Жекешелендірудің 2021 – 2025 жылдарға арналған кешенді жоспары 

 
1 2025 жылғы 14 наурыздағы Ұлттық құрылтайдың IV отырысында 
2 2025 жылғы 8 қыркүйектегі Қазақстан Республикасы Президентінің Жолдауы 

(бұдан әрі – Кешенді жоспар) жаңартылу үстінде. Бүгінгі күні қаулы жобасы мүдделі 

мемлекеттік органдарға келісуге жолданды.  

Қазақстандық футбол клубтарын қаржыландыру мәселесіне қатысты 

Әкімдіктер жыл сайын жергілікті бюджеттен футболды дамытуға және 

өңірлердегі кәсіпқой клубтарға қаражат бөліп келеді.  

2025 жылы футболды дамытуға 34,9 млрд теңге көлемінде қаражат 

қарастырылған, оның ішінде 31,8 млрд теңгесі кәсіпқой футбол клубтарын 

(Премьер-лига және Бірінші лига клубтары) қолдауға, ал 3,1 млрд теңге балалар мен 

бұқаралық футболды дамытуға бағытталған.  

Осыған орай 2021 – 2025 жылдары спортты дамытуға бөлінген бюджет 

қаражатының тиімді жұмсалуын бағалау мақсатында мемлекеттік аудит 

органдары мен өңірлік тексеру комиссиялары тарапынан 12-ден астам жоспарлы 

және жоспардан тыс бақылау жұмыстары атқарылды. Бұл жұмыстар аясында 

кәсіпқой футбол клубтарын қамтитын басқармалар мен мекемелердің қызметі 

қаралып, 100-ден аса заңбұзушылық (қаржының мақсатсыз жұмсалуы, артық 

төлемдер, қайталанатын қызметтер мен тиімсіз жоспарлау деректері) тіркелді. 

Сонымен қатар «Ақтөбе» және «Қызылжар» футбол клубтарына қатысты 

сыбайлас жемқорлыққа қарсы сараптамалар жасалды. 

2025 жылы «Ақтөбе» футбол клубына (Ақтөбе облысы)  қатысты облыстық 

прокуратура жүргізген тексеру нәтижесінде 250 млн теңгеден астам қаржының 

мақсатсыз жұмсалғаны (ойыншыларға ішкі ережелерсіз сыйақы мен бонустар төлеу, 

мердігер ұйымдармен шарттар бойынша қызмет бағасын арттыру) анықталды.  

Қазіргі таңда спорт саласына бөлінген бюджет қаражатын тиімді пайдалану 

мақсатында «Дене шынықтыру және спорт туралы» ҚР Заңына өзгерістер 

енгізіліп, 2026 жылдан бастап шетелдік спортшыларды (легионерлерді) 

мемлекеттік және квазимемлекеттік қаражат есебінен қаржыландыруға тыйым 

салынды. 

Сонымен қатар Туризм және спорт министрінің3  бұйрығымен жергілікті 

атқарушы орғандарға кәсіпқой клубтарды жергілікті бюджет есебінен 

қаржыландыруға лимиттер қойылған (футболға 500 АЕК-тен артық төленбеуге тиіс). 

Осыған орай 2026 жылдан бастап жергілікті атқарушы органдарға кәсіпқой 

футболды дамытуға бөлінетін қаражатқа лимиттер қойылып, футболға жеке 

инвесторларды тарту жайында жұмыстар жүргізу тапсырылған. 

Үкіметтің № 1193 қаулысына өзгеріс енгізіп, дене шынықтыру-спорт 

ұйымдарындағы жаттықтырушылардың жалақысын көтеруге қатысты 

2022 жылдан бері Үкіметтің қаулысына4 сәйкес азаматтық қызметшілердің 

жалақысы жыл сайын 20 %-ға өсірілуде. 

Сонымен қатар 2026 жылғы 1 қаңтардан бастап балалар-жасөспірімдер 

спорт мектептерінің жаттықтырушы-оқытушыларына біліктілік шеберлігі үшін 

 
3  «Спорттың ойналатын түрлері бойынша кәсіби спорт клубтарын күтіп-ұстауға бөлінетін бюджет 

қаражатының лимиттерін бекіту туралы» ҚР Туризм және спорт министрінің 2025 жылғы 22 шілдедегі № 

143 бұйрығы 
4  «Азаматтық қызметшілерге, мемлекеттік бюджет қаражаты есебінен ұсталатын ұйымдардың 

қызметкерлеріне, қазыналық кәсіпорындардың қызметкерлеріне еңбекақы төлеу жүйесі туралы»                   ҚР 

Үкіметінің 2015 жылғы 31 желтоқсандағы № 1193 қаулысы 

лауазымдық жалақысына 30 % көлемінде қосымша ақы төлеуге                                   

2025 – 2028 жылдарға арналған республикалық бюджет жобасында 1,8 млрд 

теңге қарастырылған (2025 жылғы 6 ақпандағы № 1 РБК шешімі). 

Қазіргі таңда Үкіметтің қаулысына тиісті толықтырулар әзірленіп, келісу 

сатысында. 

Бұған қоса, қолданыстағы заңнамаға сәйкес республикалық маңызы бар 

қалалар, облыстық әкімдіктер жергілікті бюджет қаражатынан спорт 

саласындағы қызметкерлерге үстемеақы тағайындауға және ауылдық жерде 

жұмыс істейтін спорт саласы мамандарына лауазымдық жалақының кемінде   25 

%-ын құрайтын көтеріңкі лауазымдық жалақы төлеуге мүмкіндіктері бар. 

Футболды дамыту мәселесі Үкіметтің тұрақты бақылауында. 

 

 

О. Бектенов  

 

 

 


